
 জগত পৱিত্ৰ কৰে তাহাৰা সকল।

 তাসম্বাক সেৱা আতি কৰেন্তে সদায়

 ভক্তি প্ৰতিবন্ধ নষ্ট হোৱে সমুদায়।

 হৰিপদ হন্তে গঙ্গা হুয়া উতপতি

 ৰৈল এৰা এৰি সিটো চৰণে সহিতি।

 সন্তৰ হিয়াত হৰি সদা প্ৰৱৰ্ত্তন্ত

 এতেকে গঙ্গাত কৰি গৰিষ্ঠ মহন্ত।

 শ্ৰীমন্ত ঈশ্বৰ কৃষ্ণ ভকতৰ গুৰু

 তাহাৰ পৰম কৃপা ৰস কল্পতৰু।

 তাহাৰ উত্তম ফল সৎসঙ্গ প্ৰধান

 ভাগৱত শাস্ত্ৰে অভিপ্ৰায় এহিমান।

৪৩। মূল ঘোষাঃ-

 অন্ধ মুনিৰ পুত্ৰ এক সিন্ধুমুণি নাম

 শব্দ ভোদি বাণে দশৰথে লৈলে প্ৰাণ।

 মুনিৰ শাপতে ৰাজা চাৰিপুত্ৰ ভৈলা

 শাপ ভ্ৰষ্টে পুত্ৰ শোকে প্ৰাণ বায়ু গৈলা।

পদঃ- দশৰথ মহা ৰাজা সৰযুৰ তীৰে

 ব্ৰাহ্মণ বধিলে ৰাজা শব্দ ভেদি শৰে।

 অন্ধমুনিৰ পুত্ৰ আহে পানী আনিবাক

 হস্তী অনুমানি ৰাজা বধিলন্ত তাক।

 শৰবিন্ধ সিন্ধু বুলিলন্ত দুখ কৰি

		 এই পৃষ্ঠাটো শেষবাৰৰ কাৰণে ২৭ আগষ্ট ২০২১ তাৰিখে ১৭:৩২ বজাত সলনি কৰা হৈছিল।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

